
ORATIO	IMPERATA	ALANG	SA	KALINAW	

Dios	among	Langitnong	Amahan,		
Ginoo	sa	kalinaw	ug	hustisya,		
mapaubsanon	kaming	nagadangop	Kanimo		
sa	nagkagrabe	nga	mga	kalibutanong	bangi	niining	among	bahin	sa	kalibutan.		

Sa	milabay	nga	mga	katuigan		
Imong	gipalig-on	ang	among	pagtoo	Kanimo	isip	nasud.	
Ang	among	pagtoo	sa	Imong	Diosnong	tabang		
maoy	nakapahimo	kanamo	nga	kami	mabuhi		
sa	dili	maihap	nga	kinaiyanhon	ug	hinimo	sa	tawo	nga	mga	katalagman		
nga	among	nahiaguman	sa	kasaysayan	isip	katawhan.		
Palingkawasa	kami,	Ginoo,	gikan	sa	makalilisang	nga	gubat.		
Paminawa	ang	among	mga	pangaliyupo	sa	among	pagtawag	Kanimo.		
Kaloy-i	kami,	Ginoo;		
luwasa	kami	gikan	sa	gahum	sa	dautan		
nga	naghulhog	sa	mga	pangulo	sa	kalibutan.		
Tungod	kay	kami	nagtoo,	nga	“…	ang	among	pakigbisog	dili	batok	sa	lawas	ug	dugo,	
kondili	batok	sa	mga	nangulo,	batok	sa	mga	awtoridad,		
batok	sa	mga	gahum	sa	mangitngit	nga	kalibutan		
ug	batok	sa	espirituhanong	gahum	sa	dautan	sa	langItnong	gingharian”	(Eph	6:	12).	

Nag-ampo	kami	alang	sa	among	mga	nangulo		
nga	gipiyalan	sa	paghimog	mga	mahinungdanong	desisyon	alang	sa	among	nasud.	
Among	gisandig	Kanimo	ang	tanan	namong	paglaum,		
mapangitaon	sa	Imong	pasaylo	ug	kalooy		
sa	mga	higayon	diin	ang	among	mga	kahadlok	ug	pagduhaduha		
nakapayagaw	sa	among	mga	pagsabot		
inubanan	sa	among	mga	lumadnong	pagpabor		
ug	pagkamapihigon	nga	anaa	nas	ngilit	sa	pamihig	sa	kaliwatan.	

Kami	sa	tinud-anay	nag-ampo	Ginoo,		
nga	Ikaw	“mohimo	kanamong	mga	instrumento	sa	Imong	kalinaw.		
Diin	asa	anaa	ang	pagdumot	among	dalhon	ang	gugma.		
Diin	asa	anaa	ang	pagdinautay,	pasaylo.	
Diin	asa	anaa	ang	pagduhaduha,	pagtoo.		
Diin	asa	anaa	ang	kawalay	paglaum,	paglaum.		
Diin	asa	anaa	ang	kangitngit,	kahayag.		
Diin	asa	anaa	ang	pagmasulub-on,	kamaya.”	

Pinaagi	sa	among	Ginoong	Hesu	Kristo	Imong	Anak,		
kinsa	nagpuyo	ug	naghari	uban	Kanimo,	diha	sa	kahiusa	sa	Espiritu	Santo,		
Dios	hangtud	sa	kahangturan.	AMEN.	

Birhen	Maria,	Rayna	sa	Kalinaw,	iampo	mo	kami.	
San	Miguel	Arkanghel,	iampo	mo	kami.	
San	Jose,	iampo	mo	kami.	
San	Francisco	sa	Assisi,	iampo	mo	kami.	
San	Lorenzo	Ruiz,	iampo	mo	kami.	
San	Pedro	Calungsod,	iampo	mo	kami.


